
24-րդ շաբաթ
[bookmark: _Hlk113481645]Նախորդ դասի ստուգում/ծանոթություն։ 
Դասասկզբյան հարց ու պատասխան աշակերտների հետ
Դասը սկսել դպրոցի ուխտով։ Աշակերտների հետ կարդալ ուխտի տեքստը, անհրաժեշտության դեպքում այն նորից մեկնաբանել։
· Գրականություն -  Կրկնել «Ծաղիկն ու մեղուն» բանաստեղծությունը (էջ 32)
Աշակերտները պետք է կարողանան կարդալ դասանյութը և պատասխանել հետևյալ հարցերին․
· Ինչի՞ մասին էր բանաստեղծությունը:
· Մեղուն ի՞նչ է խնդրում ծաղկից. ինչո՞ւ:
· Ծաղիկը ինչո՞ւ է սիրով թույլ տալիս, որ մեղուն քաղի իր հյութը:
· Ինչպիսի՞ միջատ է մեղուն. Նա ինչի՞ խորհրդանիշ է:

· Ուղղագրություն – Թելադրության միջոցով վերհիշել հետևյալ բառերի գրության ձևը՝ բարև, հյութ, նուրբ, կայտառ
· Բառագիտություն-Բացատրել հետևյալ բառերի իմաստը․ 
· Դալար – թարմ, կանաչ (բույսերի մասին)
· Քաղել – պոկել, կտրել
· Պստիկ – փոքրիկ
· Ճստիկ – աշխույժ, ճարպիկ, փոքրիկ
· Բուրավետ – լավ հոտ ունեցող
· Ժրաջան – աշխատասեր
· Կայտառ – առույգ, եռանդուն

Նոր դաս։
· Գրականություն – «Սիրուն է, գարուն է» բանաստեղծությունը (էջ 20)
· Բառագիտություն – Թեմատիկ բառերի բացատրություններ
· Ուղղագրություն – պայծառ, ձյուն, աչք, երգել բառերի ուղղագրություն, բառաթելադրություն
· Քերականություն – Միավանկ և բազմավանկ բառեր
· Մշակույթ – Կանանց տոնը Հայաստանում

Հարցեր և առաջադրանքներ առարկայի չափորոշչային նվազագույն պահանջների կատարումը ստուգելու համար.
Գրականություն – «Սիրուն է, գարուն է» բանաստեղծությունը (էջ 20)
· [bookmark: _Hlk121011279]Ինչի՞ մասին էր բանաստեղծությունը:
· Պատմիր, թե գարունը ինչպես եկավ: 
· Դու ուրախանո՞ւմ ես, երբ գարուն է գալիս. ինչո՞ւ:
[bookmark: _Hlk121009885]Բառագիտություն – Բացատրել հետևյալ բառերի իմաստը․ 
· Պայծառ – լուսավոր, արևոտ
· Ծափ զարկել – ձեռքի ափերը միմյանց բախել, ծափահարել
· Խլվլալ – շարժվել
· Փեթակ – տեղ, որտեղ ապրում են մեղուները
Ուղղագրություն – Սովորել պայծառ, ձյուն, աչք, երգել բառերի ուղղագրությունը
Քերականություն – Միավանկ և բազմավանկ բառեր
· Վանկ կոչվում է այն հնչյունը կամ հնչյունների խումբը, որը արտասանվում է միանգամից, մեկ շնչով:
· Մեկ վանկ ունեցող բառը կոչվում է միավանկ: Օրինակ՝
· աչք, շուն, բառ:
· Մեկից ավելի վանկ ունեցող բառը կոչվում է բազմավանկ: Օրինակ՝
·  աթոռ, գարուն, հայրենիք:

· Ուսուցչի առաջարկով յուրաքանչյուր աշակերտ բարձրաձայնում է երկուական միավանկ և բազմավանկ բառ:

[bookmark: _Hlk121010903]Մշակույթ – Կանանց տոնը Հայաստանում

Հայաստանում մարտի 8-ը համարվում է կանանց, գեղեցկության եւ մայրության միջազգային օր, սակայն մեր երկրում տոն է ոչ միայն այս օրը, այլև, ի ուրախություն հայ կանանց՝ մարտի 8 -ից սկսած մինչ ապրիլի 7-ը համարվում է կանանց միամսյակ: Այդ ամիս հայ տղամարդիկ իրենց կանանց, մայրերին, քույրերին նվիրում են տարբեր նվերներ, ծաղիկներ, հուշանավերներ եւ ջերմ բարեմաղթանքներ: Մարտի 8-ը Հայաստանում համարվում է ոչ աշխատանքային օր:

Հարցեր և առաջադրանքներ
· Հայաստանում ե՞րբ են նշում կանանց տոնը:
· Ինչպիսի՞ նվերներ են ստանում կանայք իրենց տոնին:
· Դու ինչպե՞ս շնորհավորեցիր քո մայրիկին, տատիկին, քույրիկին:

Հարցերին պատասխանելու կամ առաջադրանքները կատարելու համար սովորողը պետք է կարողանա․
· Սահուն կարդալ գրականության և մշակույթի դասանյութերը, վերարտադրել սեփական խոսքերով, և պատասխանել դասավերջի հարցերին։
· Հասկանալ և հիշել միավանկ և բազմավանկ բառերի մասին և բերել օրինակներ:
· Վերհիշել Այբուբենը:
· Մասնակցել խմբային աշխատանքներին։
